
SERIJATSKO BRACNO PRAVO I NJEGOVA
PRIMJENA U BOSNI I HERCEGOVINI
1878 — 1918.

Sazetak: Ovaj rad predstavlja pokusaj da se, na osnovu relevantne
literature i dostupnih izvora, prikazu temeljni principi 1 instituti Serijatskog
bra¢nog prava i njegova primjena u Bosni i Hercegovini za vrijeme
austrougarske uprave. U radu je, takoder, dat kra¢i pregled razvitka
bracnog prava u Bosni i Hercegovini do 1878. godine.

Kljuéne rijeci: Serijatsko pravo, Serijatski sudovi, brak, porodica,
Bosna i Hercegovina, austrougarska uprava

Bracno pravo, u pozitivnopravnom smislu, predstavljadio porodi¢nog
prava, odnosno skup pravnih normi koje ureduju brak i bra¢ne odnose
li¢ne 1 imovinske prirode. Ovim, najve¢im dijelom kogentnim propisima,
regulirani su materijalni i formalni uslovi za zakljucenje punovaznog
braka, uzroci, postupak i posljedice njegovog prestanka, dejstva braka, te
razlozi i postupak ponistenja braka.'

Historijski razvitak bracnog prava na podru¢ju Bosne i Hercegovine
karakteriziraju razli¢ite epohe, odnosno komponente i s njima povezane
specificnosti. Generalno se moze primjetiti da je, kao i u sluc¢aju drugih
evropskih drzava, bosanskohercegovacko bra¢no pravo u osnovi proslo
put od faze pravnog partikularizma do faze njegove unifikacije.?

1 Opojmuipredmetu bracnog prava vise: dr. Vojislav Baki¢: Porodicno pravo, Beograd
1965, 63-64; Nerimana Tralji¢-Suzana Bubi¢: Bracno pravo, Sarajevo 2007, 21-22;
dr. Mehmed Begovi¢, Porodicno pravo, Beograd 1957, 15-21; Porodicno pravo,
Savezni zakoni, Izdanje ,,Sluzbenog lista FNRJ*, Beograd 1954, I1I-XXII.

2 Od ove konstatacije unekoliko odstupa €injenica da je porodi¢no pravo danas,
shodno ustavnim rjeSenjima u Bosni i Hercegovini, stavljeno u nadleznost entiteta i
kao takvo uredeno njihovim propisima.

1. Brac¢no pravo u BiH do 1878. godine

U naucnoj javnosti jo§ uvijek postoje odredene nedorecenosti oko
pravnog definiranja instituta braka i prirode bracnih i porodi¢nih odnosa
u srednovjekovnoj Bosni. Poznato je, da je dominantni oblik porodi¢ne
zajednice bila velika patrijarhalna porodica, u kojoj je postojala kolektivna
svojina 1 vlast oca porodice u odlu¢ivanju o svim bitnim pitanjima,
pa i onim koja se ti€u zakljuCivanja braka. Brak je, najceS¢e, imao
necrkveni, odnosno laicki karakter. Za pretpostaviti je, da se sklapao u
duhu staroslavenske tradicije, odnosno otmicom, kradom ili kupovinom
djevojke. Brak je u sustini predstavljao dogovor dviju porodica. Razvodio
se relativno jednostavno, bez obzira koji je od bra¢nih partnera odlucio
raskinuti sporazum i jednostrano napustiti bracnu zajednicu. Razlika je
postojala jedino u posljedicama takvog ¢ina.® Pored lai¢kog braka, koji su
prakticirali bosanski krstjani, u odredenoj mjeri je, kod pripadnika drugih
konfesija, bio zastupljen i crkveni brak po odgovaraju¢em obredu.*

U periodu osmanske vlasti, na podru¢ju Bosne i Hercegovine
se primjenjivalo Serijatsko pravo koje je, u skladu sa normativnim
potrebama Osmanskog carstva, stalno dopunjavano propisima kanunskog
(drzavnog) prava.’ Pored toga je u Bosni, u duhu tradicije Carstva, u stalnoj
upotrebi bilo i pravo drugih konfesija (kanonsko pravo rimokatolicke
crkve, pravoslavno crkveno pravo i obi¢ajno pravo Jevreja).® U okviru

3 Moguénost jednostavnog razvoda braka bila je jedan od glavnih razloga zbog koga
su bosanski krstjani odbijali da prihvate katolicizam i s tim u vezi ustanovu crkvenog
braka. O braku i porodici u srednjovjekovnoj Bosni blize: Mustafa Imamovié¢, Uvod
u historiju i izvore bosanskog prava, Sarajevo 2006, 26-27.

4  Kanonsko pravo je svoje odredenje braka izvorno utemeljilo na definiciji poznatog
rimskog pravnika Herenija Modestina (Herennius Modestinus): “Nuptie sunt
coniunctio maris et feminae et consortium omnis vitae, divini et humani iuris
communicatio” (Brak je odnos muza i Zene, zajednica svih oblika zivota, ustanova
bozanskog i ljudskog prava.).

5 O Serijjatskom pravu, njegovim izvorima, historijskom razvitku i dominantnim
pravnim kolama (mezhebima) detaljno: Enes DurmiSevié: Serijatsko pravo i nauka
Serijatskog prava u Bosni i Hercegovini u prvoj polovini XX stoljeca, Sarajevo 2008,
209; Fikret Karci¢: Istorija Serijatskog prava, Sarajevo 1997, 144; dr. Mehmed
Begovié, Serijatsko bracno pravo sa kratkim uvodom u izuc¢avanje Serijatskog prava
(dalje: Serijatsko braéno pravo), Beograd 1936, 1-25; Isti: Pravo u islamu, Prilozi
za orijentalnu filologiju, XXIV/1974, Orijentalni institut u Sarajevu, Sarajevo 1976,
141-152; Salih Mufti¢: Kratak pregled vrela serijatskoga prava, Mjese¢nik, Glasilo
Pravnickog drustva, broj 2, godiste XLVII, Zagreb 1921, 86-88; Jasmin Brankovic:
Serijatsko-pravne Skole (ehl-i-sunnetski aspekt), Kabes, 31-32, Mostar 1998, 6-12;
Ibrahim Dzananovi¢, Idztihad u prva Cetiri stoljeca islama, Sarajevo 1995, 101;
Mustafa Imamovi¢, n. dj., 44-45.

6 Osmanska imperija je, opCenito, bila prili¢no tolerantna prema drugim konfesijama,

navedenih pravnih sistema bilo je obuhvaceno i porodi¢no, odnosno
bra¢no pravo.

Bra¢no pravo u osmanskoj Bosni bilo je uredeno na partikularnom
principu. Nije postojao institut laickog braka, nego su brak i bracni odnosi
bili normirani propisima u okviru religijskih zajednica.

Za pripadnike islamske vjeroispovjesti bilo je u primjeni Serijatsko
braéno pravo (munakahat). Brak je predstavljao ugovorni odnos
gradanskopravnog karaktera, a za njegovu punovaznost je, pored drugih
pretpostavki, bila relevantna saglasnost izjava volja mladenaca, datih
u prisustvu dva svjedoka.” Razvod braka (talak) je bio dozvoljen pod
odredenim uslovima.

Katolici su sklapali brak po odredbama Zenidbenog prava katolicke
crkve, koja je stvorila slozen sistem uslova za njegovu punovaznost.
Brak je ustanova ugovornog karaktera, ali istovremeno i posveceni €in
(sakrament), te kao takav predstavlja pravno neraskidivu vezu muskarca
1 Zene. Zbog toga eventualna rastava supruznika (tzv. rastava od stola i
postelje) ne moze ni na koji nacin uticati na pravni odnos koji je medu
njima uspostavljen ¢inom zenidbe.

Po propisima brac¢nog prava pravoslavne crkve, brak se definira kao
sveta tajna, kojom se dva lica suprotnog pola vezuju u trajnu i potpunu
duhovnu 1 tjelesnu zajednicu. Sklapao se u pravoslavnom hramu, a tom
¢inu je morao prisustvovati svestenik i najmanje dva svjedoka, pred
kojima su mladenci izjavljivali da u brak stupaju svojom slobodnom
voljom. Nakon toga se, prema propisanoj proceduri, pristupalo crkvenom
obredu vjencanja. Pravoslavna crkva dozvoljava razvod iz odredenih
razloga.

Prema jevrejskom obi¢ajnom pravu, brak je predstavljao ugovor, koji
se sklapao nakon pregovora izmedu porodica mladenaca. Nevjesta nije

¢ijim je pripadnicima bilo dozvoljeno da svoje porodicne, bracne i nasljedne odnose
rjeSavaju po propisima njihovih vjerskih zajednica (milleta), te obi¢ajnog prava.
Sasvim je razumljivo, da primjena ovih propisa nije mogla biti u suprotnosti sa
interesima drzave. U praksi se ponekad desavalo, da se i nemuslimani obracaju
Serijatskim sudovima za rjesavanje svojih privatnopravnih sporova, koji su onda
presudivani isklju¢ivo po odredbama Serijatskog prava. U krivicnim stvarima je
nadleznost Serijatskih sudova bila potpuna. O izvorima milletskog prava u osmanskoj
Bosni blize: Mustafa Imamovié, n. dj., 45-50.

7 Brak se smatrao sklopljenim, kada mladoZenja napravi bracnu ponudu (idzab), a
nevjesta je prihvati (kabul). Mladenci su svoje izjave volja morali dati u prisustvu
dva svjedoka (u pravilu dva odrasla muskarca ili alternativno, prema shvatanju
sljedbenika hanefijskog mezheba, jednog muskarca i dvije Zene).

ucestvovala u ovim pregovorima te je, u sustini, bila predmet, a ne subjekt
ugovora. Ceremoniju vjencanja je obavljao rabin. Pravo na razvod braka
imao je samo muz, koji je to mogao uciniti jednostavnom izjavom. Razvedena
zena ili udovica je mogla samostalno pregovarati o svojoj ponovnoj udaji.®

Pitanje mjeSovitih, tj. meduvjerskih brakova (matrimonium mixtum)
je u ovom periodu bilo tretirano na razli¢ite nacine.

Musliman se mogao oZzeniti »kitabijom«, odnosno »sljedbenicom
Knjige« (pripadnicom krs¢anske, jevrejske ili sabejske vjere). U tom
slucaju, zena nemuslimanka je imala pravo da u braku slobodno ispovjeda
svoju vjeru, ali je bila liSena nekih drugih prava (nije mogla naslijediti
muza ili biti tutor svojoj djeci). Djeca, rodena u takvom braku, bila su
islamske vjeroispovjesti. Muslimanka se, naprotiv, nije mogla udati za
nemuslimana.

Razlicitost vjere je, po zenidbenom pravu katolicke crkve, dugo
predstavljala apsolutnu bra¢nu zapreku. Ova zabrana je vremenom
donekle ublazena, na nacin da je crkva pocela priznavati mjesovite brakove
isklju¢ivo izmedu dvije krstene osobe, od kojih je jedna katolicke vjere.
Zenidba izmedu kritene i nekritene osobe sa stanovista crkve nije valjana,
te se takav brak po odredbama kanonskog prava ne priznaje.

Pravoslavna crkva je smatrala, da je valjan samo onaj brak koji je
u propisanoj proceduri sklopljen izmedu dvoje hris¢ana (pravoslavnih)
razlic¢itog pola. Brak koji bi bio sklopljen izmedu hris¢ana i nehri§¢ana
(katolika, muslimana, Jevreja, protestanta, itd.) nije bio punovazan,
odnosno nije proizvodio nikakva pravna dejstva. Ovakav rigorozan
stav prema mjeSovitim brakovima je djelimi¢no, pod strogo odredenim
uslovima, ublazen tek 1933. godine.

2. Osnovna obiljeZja i instituti Serijatskog bra¢nog prava

Podloga za stvaranje normi Serijatskog bracnog prava bilo je obicajno
pravo, koje se primjenjivalo u Arabiji prije islama. Obicajno pravo Arapa
je reformirano u skladu sa shvatanjima morala i islamske koncepcije braka.

Islamski brak se, kako isti¢e akademik Begovi¢,” moze definirati
kao ,,ugovor o zajednici zivota izmedu dva lica suprotnog pola koji se

8 O bracnom pravu pojedinih vjerskih zajednica u osmanskoj Bosni blize: Mustafa
Imamovi¢, n. dj., 51-57.

9 Serijatsko bracno pravo, 27; O $erijatskom braku vidjeti i: Eugen Sladovi¢, Islamsko
pravo u Bosni i Hercegovini, Beograd 1926, 44-50; Ismail Haveri¢, Islamski brak,
Glasnik Vrhovnog islamskog starjeSinstva, broj 3-4, Sarajevo, mart-april 1971, 156-
165; Islamski obiteljski zivot, izdao Glavni odbor El-Hidaje, Sarajevo 1942, 5-34.

zakljuCuje u narocitoj formi a cilj mu je: moralno upotpunjavanje i
usavrSavanje supruga i radanje potomstva‘.

Iz navedene definicije vidljive su osnovne karakteristike, odnosno
elementi za postojanje Serijatskog braka. Bra¢ni ugovor se uvijek sklapa
na neodredeno vrijeme u prisustvu pravno kvalificiranih svjedoka i kao
takav je neophodan za ostvarenje braka, odnosno sporazumnu uspostavu
zajednice zivota bracnih partnera. Islam propisuje da brak, bez obzira na
njegov dvostruki cilj (moralni i reproduktivni), u svakom slu¢aju mora
razlicitih razloga nisu sposobna za stvaranje potomstva.

Za zakljuCenje punovaznog braka nije propisana nikakva vjerska
ceremonija niti u¢es¢e drzavnih organa. Vremenom se ipak uobicajilo da
se, obzirom na veliki znac¢aj ispunjenja formalnih uslova, bra¢ni ugovor
sklapa u prisustvu ovlasStenog predstavnika vlasti.

Islam, izvorno, poznaje dvije vrste braka, odnosno brak sa slobodnom
zenom i brak sa robinjom. Ovaj posljednji je tokom vremena izgubio svako
znacenje.

Serijatsko pravo propisuje materijalne (Suruti nikah) i formalne
(erkani nikah) uslove za sklapanje pravovaljanog braka. Materijalni uslovi
uklju¢uju nepostojanje bra¢nih smetnji,'’ jasan, nedvosmislen i bezuslovan
pristanak bra¢nih partnera i njihovu sposobnost da izraze svoju volju, te
sposobnost i namjeru bra¢nih drugova da ispune ciljeve braka. Prema
odredbama Serijatskog prava, za valjanost braka neophodno je ispunjenje
dva formalna uslova, odnosno: izjava volje bra¢nih partnera za stupanje
u brak (koja se mora dati istovremeno i na istom mjestu) i prisustvo dva
kvalificirana svjedoka prilikom davanja izjava. Nije neophodno da ovom
¢inu fizicki prisustvuju oba bra¢na druga, koji to mogu uciniti i preko
zastupnika. Takoder je, kao i1 kod drugih vrsta ugovora, dozvoljeno da se
brak moze sklopiti i pismenim putem. Ovakva forma zaklju¢ivanja braka,
kakvu preporucuje Serijatsko pravo, se viemenom iz Cisto prakticnih razloga
(teskoce sa dokazivanjem postojanja braka, mogucénost zloupotreba itd.)
modificirala na nacin da se brakovi po€inju sklapati pred za to ovlaStenim
organima (Serijatski sudovi) i upisivati u sudske registre (sidzile).

Islamski brak u odnosu na supruznike proizvodi odredene pravne
posljedice licne i imovinske prirode. One, u pravilu, nisu apsolutnog

10 Bracne smetnje (mevani nikah) se dijele na apsolutne, ¢ije postojanje onemoguéuje
ostvarenje braka (poput srodstva u odredenom stepenu u pravoj i pobo¢noj liniji, te
po tazbini i mlijeku, bracnosti Zene, razlicitosti u vjeri, nedostojnosti, itd.) i relativne,
koje mogu biti vjerskog i svjetovnog karaktera. O tome blize: dr. Mehmed Begovic,
Serijatsko bracno pravo, 45-58.

karaktera, budu¢i da se u odredenoj mjeri mogu mijenjati bracnim
ugovorom. Li¢na dejstva braka, odnosno zajednicka i posebna prava
1 duznosti bra¢nih partnera, uredena su propisima, za Cije su krSenje
predvidene odgovarajuce sankcije.!!

U pogledu imovinskih odnosa, Serijatsko pravo predvida rezim
odvojenih dobara. Tako muz nema pravo uzivati niti upravljati Zeninom
imovinom bez njene posebne dozvole. Istovremeno, on je obavezan da
snosi sve terete materijalne prirode koji proisticu iz bracnog i porodi¢nog
zivota. Supruznici ipak mogu sporazumno izmijeniti zakonski rezim
odvojene imovine i ugovoriti zajednicu dobara, koja u tom slucaju
predstavlja posebnu vrstu ortakluka. Oni takoder imaju pravo da za vrijeme
trajanja braka jedno drugom cine poklone, koji su neopozivi. Evidentno je,
da Serijatsko pravo muzu priznaje Siri obim prava kada su u pitanju li¢ni,
ali i vece obaveze, kada je rije¢ o imovinskim odnosima.'?

Islam u principu preferira monogamni brak. Poligamija je dozvoljena,
ali je podvrgnuta razli¢itim ograni¢enjima. Broj Zena je limitiran na Cetiri,
a mnogozenstvo zabranjeno onim muslimanima koji nisu u stanju da snose
sve obaveze poligamnog braka li¢ne i materijalne prirode.

Prema odredbama Serijatskog prava, zakljuCeni brak moze biti
punovazan i niStav. S tim u vezi utvrdeni su uzroci, postupak i posljedice
njegovog prestanka. NiStavi su oni brakovi koji ne ispunjavaju neki od
materijalnih i formalnih uslova.' Nistavost braka se pojavljuje kao
apsolutna i relativna. Ovakav brak se poniStava po sili zakona ili na zahtjev
zainteresiranih lica.

Punovazan brak moze prestati prirodnim (fakticka ili pretpostavljena
smrt jednog od bracnih partnera) ili pravnim putem (razvod i poniStenje).
Razvod braka se, uz ispunjenje propisanih uslova, moze ostvariti otkazom
(brak u pravilu otkazuje muz i samo izuzetno zena), po 0snovu sporazuma
i sudskom presudom. PoniStenje punovaznog braka (fesh) nastupa po
sili zakona, ako u toku trajanja braka prestane neki od uslova njegove
pravosnaznosti (npr. zbog rodoskrvnucéa koje izvrsi jedan supruznik sa
srodnicima u pravoj uzlaznoj i silaznoj liniji drugog supruznika, zbog

11 O bracnim pravima i duznostima supruznika, te sankcijama za njihovu povredu
vidjeti: Isto, 75-94.

12 Tako je muz obavezan svojoj zeni dati vjencani dar (mehr) i izdrzavati je. S druge
strane, zena nije duzna donijeti miraz, niti ucestvovati u izdrzavanju porodice,
odnosno muza u slu¢aju da on osiromasi.

13 Zena je imala moguénost da braénim ugovorom sebi osigura odredene povlastice,
izmedu ostalog i da obaveze muza na zivot u monogamiji.

14 O uzrocima ni§tavosti braka i njenim posljedicama: dr. Mehmed Begovi¢, Serijatsko
bracno pravo, 99-105.

promjene vjere jednog od supruznika vjencanih po propisima Serijatskog
prava, zbog huljenja protiv islamskih svetinja, itd.).

3. Serijatski sudovi u periodu austrougarske uprave i njihova
jurisdikcija u oblasti bra¢nog prava

Okupacija 1878. godine unijela je korjenite promjene u sve
segmente drustvenog i privrednog zivota Bosne i Hercegovine, ¢ime je
otvoren proces njene politicke i pravne modernizacije. Mada se Dvojna
monarhija deklarativno opredjelila za temeljite reforme, pa i one u oblasti
pravnog sistema, u praksi se odredeno vrijeme zadrzalo zateCeno stanje.
U toku cetrdesetogodisnje austrougarske uprave u Bosni i Hercegovini
su, izmedu ostalih, stalno vazili propisi islamskog prava koji su regulirali
porodi¢ne, bracne i nasljednopravne odnose, te vakufske i vjerske poslove
muslimana.'

Reforma pravosuda u Osmanskoj carevini, zapoCeta osnivanjem
posebnih tragovackih sudova, nastavljena je 1864. godine, kada su
u pravosudni sistem uvedeni redovni sudovi i uredena njihova opca
nadleznost u gradanskopravnim 1 krivicnim stvarima. Nekada$nji
jedinstveni pravosudni organi na ¢elu sa kadijama pretvoreni su u Serijatske
sudove sa nadlezno$¢u ograni¢enom na statusna pitanja i vakufske poslove
muslimanskog stanovnistva.'® Austrougarska uprava je sankcionirala
osmanske propise o djelokrugu Serijatskih sudova, dok je imenovanje
Serijatskih sudija stavljeno u nadleznost Zemaljske vlade za Bosnu i
Hercegovinu.!”

Okupaciona vlast je ipak nastojala da rad Serijatskih sudova prilagodi
svojim potrebama, te je u tom cilju donijela veliki broj naredbi i rjeSenja,
a 1883. godine i Naredbu o ustrojstvu i djelokrugu Serijatskih sudova,'
kojom je izvrSeno precizno razgrani¢enje njihove nadleznosti prema
drugim upravnim i pravosudnim organma. Ovom naredbom je u sistem

15 Primjenu Serijatskog prava u pomenutim oblastima je bosanskohercegovackim
muslimanima zagarantirao i Zemaljski ustav (Statut) za Bosnu i Hercegovinu iz
1910. godine.

16 Djelokrug ovih posebnih pravosudnih ustanova bio je nesto ranije preciziran Uredbom
o uredenju Serijatskih sudova od 16. safera 1276. (15.9.1859.) godine.

17 Austrougarske vlasti su sakupile i u formi posebne zbirke informativnog karaktera
Stampale Serijatske propise u oblasti bra¢nog, porodi¢nog i nasljednog prava, koji su
se do okupacije primjenjivali u Bosni i Hercegovini (Eherecht, Familienrecht und
Erbrecht der Mohammedaner nach hanefitischen Ritus, Wien 1883.).

18 Zbornik zakona i naredaba za Bosnu i Hercegovinu, 1883, 538-542.

Serijatskog sudstva uvedena dvostepenost i zalba (priziv) kao redovno
pravno sredstvo.

Serijatsku sudbenost su u prvom stepenu vrsile 3erijatske sudije
postavljene kod svakog kotarskog ureda. Serijatski sudovi su od 1906.
godine postali sastavni dio kotarskih sudova. Druga i posljednja instanca
u Serijatskom sudstvu bio je do 1913. godine Vrhovni sud u Sarajevu kao
Serijatski vrhovni sud, koga su ¢inila Getvorica sudija (od toga dvojica
Serijatskih). Njegovim radom predsjedavao je predsjednik Vrhovnog
suda. Zakonom od 17.2.1913. ustanovljen je Vrhovni Serijatski sud
(Scheriatsobergericht) kao drugostepeni organ koji zasjeda u vijeéu od
trojice ¢lanova Vrhovnog Serijatskog suda. Sjednicama je prisustvovao
i jedan ¢lan Vrhovnog suda, koji nije imao pravo glasa, nego iskljucivo
savjetodavnu ulogu.

KotarskiS$erijatskisudovisubilinadleznizaprimjenuSerijatskog prava
na bracne, porodi¢ne, nasljedne i vakufske odnose bosanskohercegovackih
muslimana, te predmete tutorstva i upravljanja imovinom maloljetnika.
Islamski brak se, shodno propisima, u pravilu zakljucivao pred kadijom,
koji je bio nadlezan i zanjegovo razvrgnuée. Serijatsko vjen¢anje su takoder
mogli obavljati i imami, koji su imali posebno ovlastenje (izunnamu).
Pripadnicima islamske vjere je za vrijeme austrougarske uprave bilo
dopusteno visezenstvo na nacin propisan Serijatskim pravom.'

Serijatske sudije su od 1887. godine svoje pravni¢ko obrazovanje
sticale na Serijatskoj suda¢koj §koli u Sarajevu.?’ Skolovanje je trajalo pet
godina, a kandidati su prethodno morali imati zavrSeno Cetverogodisnje
(gimnazija, ruzdija, uciteljska Skola) ili dvogodi$nje obrazovanje
(medresa). Nastavni plan i program Serijatske sudacke $kole je, pod
uticajem modernistickih ideja, modificiran u nekoliko navrata. Pored
islamskog, bilo je zastupljeno i evropsko, odnosno austrougarsko drzavno
pravo.?' Serijatsko bra¢no pravo se izu¢avalo na drugoj i petoj godini

19 Cinjenica je da bosanskohercegovacki muslimani u ovom periodu nisu u zna¢ajnijoj
mjeri konzumirali poligamni brak. Prema rezultatima popisa stanovnistva iz 1910.
godine, u Bosni i Hercegovini su evidentirana 1222 slucaja viSezenstva, od toga
1185 sa dvije, 36 satrii 1 sa Cetiri zene. O tome blize: Muhamed Hadzijahi¢, Bracne
ustanove u bosanskih Muslimana prije 1946. godine, Prilozi za orijentalnu filologiju,
31, Orijentalni institut u Sarajevu, Sarajevo 1981, 155-167; Eugen Sladovi¢, n.dj.,
45.

20 Statut o ustrojstvu Skole za Serijatske sudce u Sarajevu proglasen je otpisom
Zemaljske vlade za Bosnu i Hercegovinu broj: 23972/1 od 14. maja 1887. godine.

21 Serijatsko pravo se dugo izu¢avalo i interpretiralo u tradicionalnom duhu, a predavagi
su bili eminentni domadi Serijatskopravni stru¢njaci, poput Mehmeda Teufika
Azapagiéa, Sulejmana Sarca, Hasana Spahe, Mehmeda DZemaludina Causevica,

$kolovanja. Svrsenik Serijatske sudacke $kole je na kraju morao polagati
zavrs$ni ispit a potom, ako je Zelio raditi kao kadija, i poseban strucni ispit za
Serijatske sudije. Ispit se polagao pred Ulema medzlisom, a svjedoCanstvo
je na osnovu ispitnog zapisnika izdavao reis-ul-ulema.

Ahmeda Ribi¢a i mnogih drugih. Znacajan doprinos proucavanju i prakti¢noj
primjeni Serijatskog prava za vrijeme austrougarske uprave sa stru¢nog i nauc¢nog
aspekta dali su i neki autori-nemuslimani. Ovdje, u prvom redu, treba spomenuti
Adalberta Scheka, Mihajla Zobkowa, Ljudevita Farkasa, Franju Kruszelnickog i
Eugena Sladovi¢a. O tome ops$irno: Enes Durmisevi¢, n. dj., 15-16 1 124-132.

Jasmin Brankovi¢, LL.M.

SHARIA MATRIMONIAL LAW AND ITS
APPLICATION IN BOSNIA AND HERZEGOVINA
1878 — 1918

Summary

Sharia matrimonial law, as a part of the Sharia law, is a set of
regulations governing Islamic marriage and marital relations, contracting
of marriage, consequences and dissolution of marriage. Islamic marriage
is a marriage of a civil-law character on the community of two persons
of the opposite sex. It is contracted in a regulated form for an indefinite
period for the purpose of moral completing of spouses and offspring.
Essentially, Islam prefers a monogamous marriage. Polygamy is permitted
in principle, but is associated with a number of limits of a personal and
material character. In terms of property relations between spouses, Sharia
law provides a separate property regime, which can be modified by a
contract. From the viewpoint of Sharia, a husband in relation to a woman
has more rights on the issue of personal, but also greater responsibilities
concerning property relations. Divorce is allowed only if there is a
justification and grounding in Sharia regulations. The application of Sharia
law in Bosnia begins after the arrival of the Ottomans in these parts. During
the Ottoman Empire, matrimonial law was regulated on a particular law, in
the religious communities’ framework. For members of the Islamic faith,
Sharia matrimonial law was applied. The Austro-Hungarian administration
maintained this practice in regulating family and marriage relations of
Muslims. Occupying authority incorporated existing sharia courts into its
judicial system and regulated their status and work by a series of rules.
Consequently, marriage and family relations of Muslims, inheritance
affairs, tutorship and guardianship, as well as authentication of documents
belonged to the jurisdiction of sharia courts in Bosnia and Herzegovina
during Austro-Hungarian administration.

Key words: Sharia law, sharia courts, marriage, family, Bosnia and
Herzegovina, Austro-Hungarian administration

